
	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն

	ՀՀ արդարադատության նախարարություն

(28.03.2017 № 01/4760-17 գրություն)
	1. «Հայաստանի Հանրապետության կառավարության 2002 թվականի հունիսի 29-ի N 867 որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) նախաբանում անհրաժեշտ է հղում կատարել ՀՀ կառավարության 2017 թվականի հունվարի 26-ի «Էլեկտրոնային առողջապահական համակարգը կոնցեսիոն պայմանագրով փոխանցելու մրցույթի անցկացման կարգը հաստատելու, մրցութային հանձնաժողով ստեղծելու և նշված համակարգը բժշկական օգնություն ու սպասարկում և դեղատնային գործունեություն իրականացնող լիցենզավորված սուբյեկտներում ներդնելու ժամանակացույցը հաստատելու մասին» թիվ 95-Ն որոշման 6-րդ կետի 2-րդ ենթակետին` նկատի ունենալով Նախագծի հիմնավորման, ինչպես նաև «Իրավական ակտերի մասին» ՀՀ օրենքի 43-րդ հոդվածի 4-րդ մասի դրույթները:











2. Նախագծի 1-ին կետի 1-ին ենթակետի «ա» պարբերությամբ նախատեսվող լրացման համաձայն` լիցենզավորող մարմինը լիցենզիայի տրման մասին որոշման ընդունումից հետո մեկ աշխատանքային օրվա ընթացքում պատշաճ ձևով դրա մասին տեղեկացնելով հայտատուին` տրամադրում է նաև էլեկտրոնային-առողջապահական համակարգ մուտք գործելու մուտքանուն: Համանման լրացում է նախատեսվում նաև Նախագծի 1-ին կետի 2-րդ ենթակետի «ա» պարբերությամբ: Գտնում ենք, որ Նախագծում օգտագործվող «պատշաճ ձևով» ձևակերպումն անորոշ է, ուստի անհրաժեշտ է հստակեցնել, թե կոնկրետ ինչ եղանակով է հայտատուն ծանուցվելու մուտքանվան մասին: 




3. Նախագծի 1-ին կետի 1-ին ենթակետի «ա» պարբերությամբ նախատեսվող լրացման համաձայն` կարգի իմաստով բիզնես շտեմարան է հանդիսանում հայտատուի անձնակազմի, կառուցվածքի, մատուցվող ծառայությունների և այլ տեղեկությունների վերաբերյալ էլեկտրոնային փաստաթուղթը: Բիզնես շտեմարանի ձևաչափը սահմանում է լիցենզավորող մարմինը: 

Այս կապակցությամբ գտնում ենք, որ Նախագծում անհրաժեշտ է սպառիչ թվարկել այն տեղեկությունները, որոնք կարող է պարունակել բիզնես շտեմարանը: Ինչ վերաբերում է բիզնես շտեմարանի ձևաչափը լիցենզավորող մարմնի կողմից սահմանվելու վերաբերյալ դրույթին, ապա վերջինս անհրաժեշտ է դիտարկել ՀՀ Սահմանադրության 6-րդ հոդվածի 2-րդ մասի դրույթների լույսի ներքո, համաձայն որոնց` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Հետևաբար, բիզնես շտեմարանի ձևաչափը (եթե այն չի պարունակելու նորմատիվ դրույթներ) կարող է սահմանվել բացառապես անհատական իրավական ակտով: Միևնույն ժամանակ հարկ է նկատի ունենալ, որ եթե բիզնես շտեմարանը պարունակելու է նորմատիվ դրույթներ, ապա վերջինիս ձևաչափն անհրաժեշտ է սահմանել սույն նախագծով:









4. Նախագծի 1-ին կետի 1-ին ենթակետի «գ» պարբերության համաձայն` լիցենզավորված անձի կողմից 43.1 կետի 2-րդ ենթակետով և 44-րդ կետով ներկայացման ենթակա փաստաթղթերի վերաբերյալ Լիազոր մարմնի կողմից առարկություն չունենալու դեպքում լիցենզավորված անձը հինգ աշխատանքային օրվա ընթացքում էլեկտրոնային-առողջապահական համակարգ է մուտքագրում համապատասխան տեղեկատվությունը: Գտնում ենք, որ Նախագծում անհրաժեշտ է նախատեսել Լիազոր մարմնի կողմից առարկություն ներկայացնելու իրավական հիմքերը, ինչպես նաև համապատասխան իրավական հետևանքը սահմանող դրույթներ, քանի որ համապատասխան կարգավորման բացակայության պայմաններում պարզ չէ, թե Լիազոր մարմինը որ դեպքերում կարող է ներկայացնել փաստաթղթերի վերաբերյալ առարկություն, և այդպիսին ներկայացվելու դեպքում ինչպես է ապահովվելու համապատասխան տեղեկատվությունն էլեկտրոնային-առողջապահական համակարգ մուտքագրելու ընթացակարգը: Նույն դիտողությունը վերաբերում է նաև Նախագծի 1-ին կետի 2-րդ ենթակետի «բ» պարբերությամբ նախատեսվող կարգավորմանը:


Նախագծի նշված դրույթներն իրենց մեջ պարունակում են Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 3-րդ ենթակետով նախատեսված կոռուպցիոն գործոնը, այն է` լիազորությունների հայեցողական լայն շրջանակի առկայությունը, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկումը: Լիազորությունների հայեցողական լայն շրջանակի առկայությունը հիմնականում դրսևորվում է որոշակի հանգամանքների առկայության դեպքում  պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելու միջոցով, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկման միջոցով, հետևաբար նաև` պաշտոնատար անձին հնարավորություն է ընձեռվում սեփական հայեցողությամբ ընտրություն կատարել վարքագծի տարբերակների միջև առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը:
	1. Ընդունվել է:

Կատարվել է համապատասխան փոփոխությունը:

2. Ընդունվել է:

Կատարվել է համապատասխան փոփոխությունը: 
3. Ընդունվել է ի գիտություն:
Սույն որոշման իմաստով բիզնես շտեմարանը չի պարունակում որևէ նորմատիվ դրույթներ: Բիզնես շտեմարանում լրացվում են այն բոլոր տեղեկությունները, որոնք հայտատուն ներկայացնում է լիցենզավորման հայտում (լիցենզավորման կարգերով սահմանված պարտադիր պահանջները և պայմանները): 
Հետևաբար բիզնես շտեմարանի ձևաչափը կարող է սահմանվել անհատական իրավական ակտով:
4. Ընդունվել է մասնակի:

Կատարվել է համապատասխան փոփոխությունը:

Լիցենզավորման կարգերով հստակ սահմանված են կադրային հագեցվածությանը ներկայացնող պահանջները (ՀՀ կառավարության 2002 թվականի հունիսի 29-ի թիվ 867, 2002 թվականի դեկտեմբերի 5-ի թիվ 1936-Ն և 2009 թվականի հոկտեմբերի 29-ի N 1275-Ն որոշումներ): Լիցենզավորող մարմինը ստուգում է լիցենզավորված անձի կողմից ներկայացված կադրային փաստաթղթերի համապատասխանությունը ՀՀ օրենսդրությամբ սահմանված պահանջներին:

: 


	ՀՀ ֆինանսների նախարարություն (28.03.2017 № 04/86/5510-17 գրություն)
	Դիտողություններ և առաջարկություններ չկան:
	 Ընդունվել է ի գիտություն:


	ՀՀ տնտեսական զարգացման և ներդրումների նախարարություն 

(04.04.2017 № 05/29.3/3295-17 գրություն)
	Դիտողություններ և առաջարկություններ չկան:
	Ընդունվել է ի գիտություն:

	2017 թվականի մայիսի 12-ին ՀՀ կառավարության աշխատակազմի իրավաբանական վարչությունում տեղի ունեցած աշխատանքային քննարկման ընթացքում ներկայացված առաջարկությունները
	1. Նախագծի նախաբանից հանել հղումը:

2. Նախագծի 1-ին կետի 1-ին ենթակետի ա. պարբերությամբ և 2-րդ ենթակետի ա. պարբերությամբ նախատեսված բիզնես շտեմարանի ներկայացում մինչև լիցենզավորումը:

3. Գյուղական համայնքներում ինտերնետային կապի ոչ պարտադիրություն:
 4. Նախագծի անցումային դրույթներում ուժի մեջ մտնելու ժամկետ նախատեսել վեց ամիս առանց բացառությունների:
	1. Ընդունվել է:

Կատարվել է համապատասխան փոփոխությունը:
2. Ընդունվել է ի գիտություն:

3. Չի ընդունվել:

Էլ-առողջապահական համակարգի ներդրումը ենթադրում է ամբողջ Հայաստանի հանրապետությունում բժշկական օգնության և սպասարկման և դեղատնային գործունեության իրականացում էլեկտրոնային համակարգով, որն առանց ինտերնետային կապի չի կարող գործարկվել:

4. Ընդունվել է:
Կատարվել է համապատասխան փոփոխությունները:



	2017 թվականի հունիսի 13-ին ՀՀ կառավարության աշխատակազմի «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ի տնօրեն Արթուր  Թունյանի կողմից աշխատանքային կարգով ներկայացված առաջարկությունները
	Առաջարկությունների հիման վրա խմբագրել նախագիծը:
	Ընդունվել է:

Նախագիծը խմբագրվել է:

	Մշտապես գործող նախարարական սոցիալական կոմիտեի 29.06.2017 թ. նիստի արձանագրության քաղվածք (մտից գրություն` 11.07.2017թ 02/14.10/[413323]-17)
	1. Քննարկել ՀՀ կառավարության աշխատակազմի «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ի տնօրեն Արթուր Թունյանի առաջարկությունն այն մասին, որպեսզի ուժի մեջ մտնելու դրույթը լրացվի «պահանջները տարածվում են նաև ուժի մեջ մտնելու պահին արդեն իսկ լիցենզավորված հաստատությունների վրա» բառերով և  նպատակահարմարության դեպքում՝ լրամշակել նախագիծը

2. ՀՀ Նախագահի գլխավոր խորհրդական Արամ Ղարիբյանի առաջարությամբ՝ ուսումնասիրել ոլորտում գործող ՓՄՁ-ների տեսանկյունից առաջարկվող լրացուցիչ պահանջների ազդեցությունը՝ ֆինանսական բեռի ավելացման առումով, և պարտադիր կերպով նախատեսել այդ բեռը մեղմացնող միջոցներ.
  3. ՀՀ վարչապետի գլխավոր խորհրդական Գագիկ Մարտիրոսյանի առաջարկությանը համապատասխան՝ ՀՀ կառավարության աշխատակազմի «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ի տնօրեն Արթուր Թունյանի հետ վերհանել լիցենզիայի նոր պահանջների ներդրման հետ կապված հնարավոր ֆինանսա-կազմակերպական խնդիրները և առաջարկվող լուծումները քննարկել ՀՀ վարչապետի գլխավոր խորհրդական Գագիկ Մարտիրոսյանի մոտ՝ շահագրգիռ կողմերի մասնակցությամբ.
4. ՀՀ կառավարության աշխատակազմի ղեկավարի առաջին տեղակալ Արթուր Սարգսյանի առաջարկությանը համապատասխան՝

ա. նախագծից հանել շարունակական մասնագիտական զարգացման վերաբերյալ լիցենզավորման պարտադիր պահանջը, քանի որ ՇՄԶ-ի համակարգի օրենսդրական հիմքերը ենթակա են փոփոխման,

բ. քննարկել որոշման նախագծի ուժի մեջ մտնելու վերաբերյալ դրույթը և խմբագրել այնպես, որ այն տարածվի նաև արդեն իսկ լիցենզիա ունեցող բժշկական հաստատությունների և դեղատների վրա:
	1.Ընդունվել է ի գիտություն:
  «Լիցենզավորման մասին» ՀՀ օրենքի 48-րդ հոդվածի 4-րդ մասի համաձայն` լիցենզիայի պայմանների ու պահանջների այնպիսի փոփոխությունը, որը սահմանափակում է լիցենզավորված անձի իրավունքները կամ նրա համար նախատեսում է նոր պարտականություններ, ուժի մեջ է մտնում համապատասխան փոփոխությունը հրապարակելուց ոչ շուտ, քան 6 ամիս հետո: 

     Նախագիծը ուժի մեջ է մտնելու հրապարակումից 6 ամիս անց, հետևաբար, ցանկացած դեպքում, դրույթները տարածվելու են նաև արդեն իսկ լիցենզավորված կազմակերպությունների վրա:
2. Ընդունվել է ի գիտություն:
3. Ընդունվել է ի գիտություն:
ա. Ընդունվել է:

Կատարվել է համապատասխան փոփոխությունը:
բ. Ընդունվել է ի գիտություն:

«Լիցենզավորման մասին» ՀՀ օրենքի 48-րդ հոդվածի 4-րդ մասի համաձայն` լիցենզիայի պայմանների ու պահանջների այնպիսի փոփոխությունը, որը սահմանափակում է լիցենզավորված անձի իրավունքները կամ նրա համար նախատեսում է նոր պարտականություններ, ուժի մեջ է մտնում համապատասխան փոփոխությունը հրապարակելուց ոչ շուտ, քան 6 ամիս հետո: 

     Նախագիծը ուժի մեջ է մտնելու հրապարակումից 6 ամիս անց, հետևաբար, ցանկացած դեպքում, դրույթները տարածվելու են նաև արդեն իսկ լիցենզավորված կազմակերպությունների վրա:


